
ABSTRAK 

Kajian ini dijalankan untuk mengkaji sejauhmana penyalahgunaan dadah dipengaruhi 

oleh beberapa faktor yang berkait hasil daripada rekod Agensi Antidadah Kebangsaan 

Kota Kinabalu. Sampel kajian adalah para penagih dadah yang berada di sekitar Kota 

Kinabalu. Seramai 154 orang responden telah dipilih. Antara pembolehubah

pembolehubah yang terlibat dalam kajian ini adalah umur, etnik, tahap pendidikan, status 

perkahwinan, jantina, status pekeIjaan dan sebab penyalahgunaan dadah. Analisis khi

kuasa digunakan untuk menguji pertalian masing-masing di antara sebab-sebab 

penyalahgunaan dadah mengikut faktor umur, jantina, status perkahwinan, jenis 

pekerjaan, etnik dan tahap pendidikan penagih. DaIjah hubungan antara sebab-sebab 

penyalahgunaan dadah dengan umur, jantina, status perkahwinan, jenis pekeIjaan, etnik 

dan tahap pendidikan penagih juga di kaji dalam kajian ini dengan kaedah analisis 

korelasi Spearman. Hasil analisis khi-kuasa dua mendapati terdapat hubungan antara 

sebab-sebab penyalahgunaan dadah dengan pembolehubah etnik (p=0.035) dengan 

kekuatan hubungan pada<I> = 0.413, tahap pendidikan (p=0.002) dengan kekuatan 

hubungan pada<I> = 0.261, status perkahwinan (p=O.OOI) dengan kekuatan hubungan 

pada<I> = 0.398 dan jantina penagih (p=0.015) kekuatan hubungan pada<I> = 0.261. 

Analisis korelasi Spearman pula menunjukkan wujud hubungan positif yang lemah antara 

sebab-sebab penyalahgunaan dadah dengan pembolehubah jantina (p=0.012) dan status 

perkahwinan (p=0.002) dan mempunyru hubungan negatifyang lemah dengan taraf 

pendidikan (p=-0.238). 

ANALYSIS OF DRUG ABUSE IN KOTA KINABALU 

ABSTRACT 

The objective of this study was to evaluate the factors affecting the drug abuser in Kota 

Kinabalu. Respondent consist of 154 drug abuser were taken from Agensi Antidadah 

Kebangsaan Kota Kinabalu records. The variables considered are age, ethnicity, education 

level, marital status, gender, type of jobs and the cause of drug abuse. Chi-square analysis was 

used to analyze the relationship between the cause of drug abuse matched by age, ethnicity, 

education, type of jobs, marital status and gender. Spearman correlation test was used to show 

whether there's linear relationship between these variables. The result showed that the 

respondent's reason in taking drug associated with ethnicity (p=0.035) with <I> = OA13 , 

education (p=0.002) with <I> = 0.261, marital status (p=0.001) with <I> = 0.398 and gender 

(p=0.015) with <I> = 0.261. While the Spearman correlation analysis, showed the presence of 

weak positive relationship between respondent's reason in taking drug with education level 

(p=O.012) and gender (p=O.002) and a weak negative relationship with marital status 

(p=-0.238). 

BABI 

PENGENALAN 

1.1 PENGENALAN PENYALAHGUNAAN DADAH 

Dewasa ini masalah penyalahgunaan dadah di Malaysia telah tiba di tahap serius dan 

dianggap sebagai ancaman utama negara. lni mungkin kerana Malaysia terlalu dekat 

dengan kawasan Segi Tiga Emas iaitu kawasan terbesar di dunia yang mengeluarkan 

pelbagai jenis dadah. Pengedaran dadah, jenis candu, heroin dan ganja adalah dari 

kawasan Segi Tiga Emas masuk ke Malaysia melalui Thailand. Pengedaran dadah dari 

jenis sintetik seperti syabu pula adalah daripada negara Filipina, dan pil ekstasi dari 

negara-negara Eropah. 

Di antara faktor-faktor yang meletakkan penyalahgunaan dadah sebagai ancaman 

utama negara ialah (Agensi Antidadah Kebangsaan, 2005): 

i) jumlah penagih yang didaftar lebih kurang 200,000 orang 

ii) jumlah wang yang terlibat untuk pemulihan. 

iii) kos rawatan, perubatan, tenaga kerja yang hilang. 

iv) kesan dan kerugian dari segi ekonomi, sosial dan jenayah. 

1.2 DEFINISI DADAH 

Dadah menurut Kamus Dewan (2002) membawa istilah yang khusus yang diciptakan 

untuk memberi pengertian penyalahgunaan ubat-ubatan. Dadah ialah bahan kimia 

psikoaktif yang mempunyai ciri-ciri seperti mempunyai kesan yang paling ketara ke atas 

sistem saraf pusat (otak dan saraf tunjang) dan digunakan bukan untuk tujuan perubatan 

serta pada kebiasaanya diperolehi secara haram tanpa pengetahuan pihak berkuasa. 

Manakala menurut Syed Mohsin (1977) ada berbagai - bagai pengertian mengenai 

istilah dadah. Beliau berpendapat bahawa dadah tidak semestinya membawa pengertian 

buruk tetapi ada juga dadah yang memberi kebaikan. Biasanya penyalahgunaan dadah 

itulah yang membawa kepada keburukan. 

Menurut Webster (1969), dadah secara amnya didefinisikan .sebagai satu istilah 

khas kepada sejenis bahan yang mendatangkan kemudaratan kepada kesihatan seseorang 

dari segi jasmani (fizikal), rohani (mental dan emosi) serta tingkah-Iaku pengguna apabila 

digunakan. 

Badan dunia iaitu World Health Organization (1969) pula memdefinisikan dadah 

secara amnya sebagai bahan kimia sarna ada ianya dalam bentuk asli atau timan 

(synthetic) yang berupaya mengubah struktur fungsi-fungsi badan manusia (Sezali, ~980) . 

Berdasarkan definisi yang diberikan, penyalahgunaan dadah boleh membawa 

kepada pergantungan fizikal dan psikologikal serta meningkatkan daya tahan terhadap 

dadah dan mendatangkan kesan-kesan buruk dan bahaya ke atas kesihatan dan fungsi 

sosial. Misalnya, sedikit sahaja dadah chloromazina (sejenis dadah dalam kumpulan 

tranquilliser) digunakan, ia akan menghasilkan rasa mengantuk kerana tindakannya yang 

mengurangkan penggunaan aktiviti motor (Che Nin Man, 1995). Pada arnnya, dadah 

sebagai ubat digunakan oleh doktor-doktor untuk merawat penyakit-penyakit, tetapi 

dadah adalah racun yang boleh menyebabkan penyakit dan penagihan atau maut. 

Menurut Agensi Antidadah Kebangsaan (2005), dadah merupakan satu istilah 

khas kepada sejenis bahan yang mendatangkan kemudaratan kepada kesihatan seseorang 

dari segi jasmani (fizikal), rohani (mental dan emosi) serta tingkah-Iaku pengguna apabila 

digunakan. Akibat daripada kesan ini seseorang yang menggunakan dadah akan terns 

bergantung hidup kepada dadah tersebut dan menyebabkan ketagihan. Seseorang penagih 

sanggup menggadai maruah serta memperhambakan diri kepada sesiapa saja walau dalam 

apa jua keadaan asalkan bekalan dadahnya terjamin. Akibatnya ramai yang sanggup 

mengemis dan melacurkan diri. 

1.3 AGENSI ANTIDADAH KEBANGSAAN 

Agensi Antidadah Kebangsaan (AADK) merupakan satu agensi utama yang 

bertanggungjawab menjalankan program rawatan dan pemulihan kepada penagib-penagih 

dadah di negara ini. Tanggungjawab merawatpulih penagih-penagih dadah adalah selaras 

dengan peruntukan Akta Penagih Dadah (Rawatan dan Pemulihan) 1983 berasaskan 

kepada falsafah bahawa penagih-penagih dadah adalah pesakit yang memerlukan rawatan 

dan terapi pemulihan yang sepenuhnya. 

OIeh yang demikian, AADK berpegang kepada dasar yang mewajibkan setiap 

individu yang telah dikenalpasti sebagai penagih dadah menjalani program rawatan dan 

pemulihan sehingga mereka bebas daripada pergantungan fizikal dan psikologikal 

terhadap dadah dan seterusnya mengintegrasikan semula mereka ke dalam masyarakat 

sebagai seorang insan yang insaf, berguna dan produktif kepada negara dan masyarakat. 

Dari segi rawatan dan pemulihan, AADK melaksanakan dua kaedah rawatan dan 

pemulihan kepada penagih-penagih dadah iaitu pemulihan dalam institusi dan pemulihan 

dalam komuniti. 

1.3.1 Sistem Maklumat Dadah Kebangsaan (NADI) 

Pada tahun 1988, Sistem NADI merupakan satu pangkalan data untuk menyimpan 

maklumat penagih yang dikesan beroperasi di Malaysia sepenuhnya. Selari dengan 

keputusan Dasar Dadah Negara yang telah diluluskan oleh Majlis Dadah Kebangsaan 

pada tahun 1996, maklumat-maklumat penagih tersebut dijadikan asas untuk merancang 

strategi pengawalan dan pencegahan dadah. Pada tahun 2003, aplikasi Sistem NADI telah 

dibangunkan semula kepada sistem berasaskan persekitaran laman web yang lebih 

sistematik. 

Selain dari AADK, pangkalan Sistem NADI mempunyai sumber data lain dengan 

menerima data melalui set borang yang telah disediakan daripada pelbagai agensi 

pelaksana seperti Polis Diraja Malaysia, Jabatan Narkotik, Jabatan Penjara, Unit Ujian 

Urin Sempadan, Pusat Rawatan Swasta dan hospital-hospital diseluruh negara. 

Objektifutama sistem ini ialah mengawasi perkembangan masalah dadah semasa 

dengan mengumpul maklumat dan data-data mengenai semua aspek masalah dadah untuk 

tujuan pembentukan dan perancangan program-program selanjutnya. Di samping itu, 

terdapat objektifterperinci mengikut sistem yang dibangunkan iaitu: 

i) Mengesan dan mengawas seseorang penagih seumur hayat. 

ii) Membangun epidemiologi dan profil penagih dadah. 

iii) Menilai keberkesanan program rawatan dan pemulihan dadah. 

iv) Menilai keberkesanan program pencegahan penagihan dadah. 

v) Membantu dalam perancangan program-program anti dadah. 

1.4 OBJEKTIF KAJIAN 

Bagi membolehkan kajian ini sentiasa berada pada landasan yang betul, maka objektif 

dan matlamat kajian harus ada. Maka secara amnya, penyelidik menjalankan kajian ini 

adalah untuk mengetahui secara mendalam mengenai penyalahgunaan dadah. Objektif 

kajian ini adalah seperti berikut: 

== c 
CD 
c 

'" ·c c-c'" ... 
CC ... -Me .... -- ... 1061 _ 

&oM -.... :.. -a: 
:::, 

i) Mengkaji hubungan yang wujud antara sebab-sebab penyalahgunaan dadah 

dengan pembolehubah sebab penyalahgunaan dadah dengan perbezaan jantina, 

status perkahwinan, umur, tarafpendidikan, etnik danjenis pekerjaan. 

ii) Mengkaji darjah kekuatan perhubungan yang wujud antara sebab-sebab 

penyalahgunaan dadah dengan perbezaap jantina, status perkahwinan, umur, 

taraf pendidikan, etnik dan jenis pekerjaan. 

1.5 SKOP KAJIAN 

Skop kajian ini adalah daripada rekod simpanan tentang penyalahgunaan dadah di Agensi 

Anti Dadah Kebangsaan Kota Kinabalu pada tahun 2006 sahaja. Kajian ini akan meneliti 

data mentah yang diperolehi daripada AADK Kota Kinabalu merangkumi dari segenap 

segi termasuklah sebab-sebab penyalahgunaan dadah, perbezaan jantina, umur ketika 

mula-mula mengambil dadah, status perkahwinan, tahap pendidikan, etnik dan jenis 

pekerjaan penagih. 



BAB2 

ULASANPERPUSTAKAAN 

2.1 KAJIAN LAMP AU 

Sebelum kajian ini dijalankan, ramai penyelidik-penyelidik telah mengkaji tentang 

penyalahgunaan dadah. Antaranya ialah Sezali (1980), Diala et al. (2004) dan banyak 

lagi. Hasil penulisan ilmiah mereka telah dijadikan sebagai rujukan dalam proses untuk 

menyiapkan penulisan disertasi ini. 

2.1.1 Jenis-jenis Dadah 

Menurut Sezali (1980), dadah boleh terdapat dalam bentuk debu, cecair dan pi!. Dalam 

pengertian perubatan terdapat dua jenis dadah iaitu jenis dadah ringan dan jenis dadah 

berat. Dadah ringan adalah dadah yang diterima oleh kebanyakan ahli masyarakat dan 

dadah jenis ini biasanya mendatangkan kesan sampingan yang kurang membahayakan 

kesihatan badan manusia. Dadah jenis ini termasuklah kopi, rokok, tembakau, mi~uman 

keras, paracetamol dan sebagainya. 

Manakala dadah jenis berat adalah jenis-jenis dadah yang dikategorikan oleh 

pihak berkuasa sebagai dadah yang merbahaya kerana penggunaannya akan 

mendatangkan kesan sampingan yang buruk j ika tidak di bawah pengawasan doktor. 

Dadah-dadah jenis ini boleh dikumpulkan kepada lima kumpulan besar iaitu : 

1. Tranqujlisers - seperti valium, largactil, Librium, sparine dan lain-lain. 

11 . Hypnotics - seperti barbiturates, mandrax, mogaden dan sebagainya. 

111. Stimulants - seperti amphetamines, fexedrines, caffeine dan lain-lain. 

IV. Ana/gesica - seperti candu, morphin (biasanya disuntik) dan karwin. 

v. Haliucinogens - seperti ganja, cocaine, diethylanride (LSD) dan lain- lain. 

Menurut Sezali (1981) lagi, terdapat berbagai-bagai jenis dadah. Antara dadah 

berbahaya dan terkenal di kalangan penagih dadah ialah seperti heroin, candu, morfin dan 

banyak lagi. Berikut adalah maklumat beberapa jenis dadah yang sering menjadi tumpuan 

penagih dadah : 

1. Heroin 

Heroin berbentuk tepung dan warnanya putih atau kekuningan dan diproses 

daripada morfin. Ada dua gred heroin yang didapati di Malaysia iaitu Heroin 

gred 3 berwarna perang dan merupakan gred yang paling rendah. Heroin gred 

4 berwarna putih dan merupakan heroin yang lebih tulen. 

11. Morfin 

Morfin terdapat dalam bentuk tepung atau ketul yang berwarna perang. Morfin 

diproses dari candu. Morfin berbentuk batu bata selalunya dijadikan serbuk 

atau larutan digunakan secara suntikan ke saluran darah (mainlining) . 

111. Cannabis (ganja) 

Cannabis atau ganja ialah sejenis tumbuhan yang daunnya bila kering seakan

akan tembakau. Cannabis lebih dikenali sebagai ganja. Daun ganja yang 

digulung atas lidi dipanggil 'Buddha Sticks' atau 'satay-sticks' . 

IV. Candu 

Candu adalah sejenis dadah yang paling awal digunakan di Malaysia, iaitu 

sebelum morfin atau heroin. Sumber pembekalannya datang dari negeri di 

utara Malaysia atau dikenali sebagai Segi Tiga Emas. 

v. Bahan-bahan Psikotropik 

Di samping narkotik dadah seperti yang tersebut di atas, amphetamne dan 

mandrax (mx) juga ada digunakan. 

2.1.2 Kesan-kesan Penyalahgunaan Dadah 

Menurut Vee Chew Sear (2000), kesan ketagihan dari segi fizikal, penagih dadah 

biasanya kelihatan kurus, pucat dan letih kerana kekurangan zat makanan akibat hilang 

selera makan. Gerakan penagih juga terganggu kerana kecergasan dan kordinasi otot 

berkurangan. 

Dari segi mental, ketagihan dadah menganggu fungsi otot. Seorang penagih akan 

mengalami kemerosotan dalam pemikiran, ingatan dan pertimbangan. Mereka tidak dapat 

menaakul, berfikir secara rasional dan logik serta sukar menumpukan perhatian kepada 

sesuatu perkara. 



10 

Dari segi fisiologi, pergantungan berlaku apabila dadah yang diambil menjadikan 

penagih bergantung kepadanya sehingga tidak berupaya berhenti mengambilnya. Badan 

penagih dadah biasanya meningkatkan daya tahan terhadap dadah yang diambilnya. Oleh 

itu, dos yang lebih tinggi sentiasa perlu diambil oleh penagih untuk menghasilkan kesan 

atau keseronokkan yang sarna seperti mula-mula mengambil dadah. Gejala-gejala 

pengunduran ialah gangguan psikologi dan fizik ke atas penagih. Keadaan seperti 

perasaan takut, muram, mengantuk, dan seram sejuk mungkin dialami. Manakala gejala

gejala yang di alami oleh penagih dari segi tanda fizikal seperti muntah-muntah, cirit

birit dan berpeluh yang berlebihan. 

Dari segi psikologi, dadah menyebabkan penagih berubah sikap daripada positif 

kepada negatif. Penagih boleh berubah menjadi seorang yang pasif, tidak bermotivasi, 

hilang minat dalam kehidupannya dan tidak yakin terhadap diri sendiri. 

Dari segi sosial, penagih dadah biasanya mengasingkan diri daripada masyarakat 

umum dan mengabaikan keluarga. Penagih dadah juga melibatkan diri dalam kegiatan

kegiatan jenayah untuk membiayai kos membeli dadah. Golongan penagih dadah 

merupakan golongan yang berisiko tinggi untuk menghidap penyakit Aids melalui 

berkongsi jarum. Penyakit ini cepat merebak dengan penyalahgunaan dadah. 

